ԱՄՓՈՓԱԹԵՐԹ
«Գործունեության իրականացման ծանուցման մասին» Հայաստանի Հանրապետության օրենքում լրացումներ կատարելու մասին» և «Պետական տուրքի մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի վերաբերյալ ստացված դիտողությունների և առաջարկությունների

	Առաջարկության հեղինակը,
գրության ամսաթիվը,

	1. ՀՀ արդարադատության նախարար,
11.02.2020թ.
N 01/27.2/2763-2020
	1. ««Գործունեության իրականացման ծանուցման մասին» Հայաստանի Հանրապետության օրենքում լրացումներ կատարելու մասին» ՀՀ օրենքի լրամշակված նախագծի 2-րդ հոդվածի 1-ին մասով նախատեսվում է, նշված օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 
Հարկ է նշել, որ «Գործունեության իրականացման ծանուցման մասին» ՀՀ օրենքի 24-րդ հոդվածի 4-րդ մասի համաձայն՝ նոր գործունեությունը ծանուցման ենթակա կարող է ճանաչվել դրա մասին համապատասխան օրենքը պաշտոնապես հրապարակվելուց ոչ շուտ, քան վեց ամիս հետո, բացառությամբ այն դեպքերի, երբ այդ գործունեությունը, «Լիցենզավորման մասին» Հայաստանի Հանրապետության օրենքի համաձայն, ենթակա է լիցենզավորման:
Նախագծերի վերաբերյալ ստացված դիտողությունների և առաջարկությունների ամփոփաթերթում նշվում է, որ Նախագծով ծանուցման ենթակա գործունեության նոր տեսակներ չեն սահմանվում, այլ ծանուցման ենթակա թորած ալկոհոլային խմիչքների և խմորման նյութերից էթիլային սպիրտի արտադրության գործունեությունից առանձնացվում են մեղրից թորված 40 տոկոս և ավելի սպիրտ պարունակող ալկոհոլային խմիչքների և մեղրից ստացված այլ ալկոհոլային խմիչքների արտադրությունը, իսկ «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220820 ծածկագրին դասվող խաղողի գինու կամ խաղողի մզման թորումից ստացվող սպիրտային թրմօղիների արտադրության և մինչև 100 հազար լիտր (100-տոկոսանոց սպիրտի հաշվարկով) արտադրանքի իրացման գործունեությունը  տարանջատվում է գործունեության առանձին տեսակների:
Այս կապակցությամբ կարծում ենք, որ Նախագծով առանձնացվող գործունեության տեսակն առանձնացման ուժով ինքնըստինքյան դառնում է ծանուցման ենթակա գործունեության նոր տեսակ, քանի որ մինչև Նախագծով առաջարկվող կարգավորումը արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220820 ծածկագրին դասվող խաղողի գինու կամ խաղողի մզման թորումից ստացվող սպիրտային թրմօղիների առանց իրացման իրավունքի սոսկ արտադրությամբ զբաղվող անձինք, փաստորեն, չեն ունեցել իրենց գործունեության մասին ծանուցելու պարտականություն, իսկ Նախագծի ընդունման դեպքում՝ ունենալու են:
Հաշվի առնելով վերոգրյալը, ինչպես նաև այն հանգամանքը, որ Նախագծով լրացվող գործունեության տեսակը «Լիցենզավորման մասին» Հայաստանի Հանրապետության օրենքի համաձայն ներկայումս լիցենզավորման ենթակա գործունեության տեսակ չի հանդիսանում՝  ՀՀ արդարադատության նախարարությունը վերահաստատում է Նախագծի ուժի մեջ մտնելու ժամկետի վերանայման վերաբերյալ նախկինում ներկայացված առաջարկությունը:
2. Նախագծում պահպանված չեն «Նորմատիվ իրավական ակտերի մասին» ՀՀ օրենքով նախատեսված օրենսդրական տեխնիկայի կանոնները: Մասնավորապես, Նախագծի 1-ին հոդվածի 1-ին մասի 5-րդ կետում և 2-րդ մասում համապատասխանաբար, անհրաժեշտ է լրացնել «բառերով» և «բառերը» բառերը:
3. ««Պետական տուրքի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի լրամշակված 1-ին հոդվածի 5-րդ մասի 1-ին և 2-րդ կետերում «….գործունեության տեսակով զբաղվելու համար տրված իրավունքի վերջին ժամկետը:» ձևակերպումն ունի պարզաբանման կարիք:

 







4. Նախագիծն անհրաժեշտ է համաձայնեցնել շահագրգիռ մարմինների հետ:
	   1. Ընդունվել է։


































































  2. Ընդունվել է։







   3. Ընդունվել է։
















  4. Ընդունվել է ի գիտություն։
	  1. «Գործունեության իրականացման ծանուցման մասին» Հայաստանի Հանրապետության օրենքում լրացումներ կատարելու մասին» և ««Պետական տուրքի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքների նախագծերի ուժի մեջ մտնելու ժամկետ է սահմանվել պաշտոնական հրապարակման օրվանից վեց ամիս հետո:































 


















2. Կատարվել են համապատասխան լրացումներ։






 3. «Պետական տուրքի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի լրամշակված 1-ին հոդվածի 5-րդ մասի 1-ին և 2-րդ կետերում «տրված իրավունքի վերջին ժամկետը» բառերը փոխարինվել են «պետական տուրքի վճարման հաջորդ ժամկետի սկիզբը» բառերով։


	2. ՀՀ ֆինանսների նախարար,
25.02.2020թ.
N 01/2-3/2192-2020
	Դիտողություններ և առաջարկություններ չկան։
	
	

	3. ՀՀ տարածքային կառավարման և ենթակառուցվածքների նախարար,
06.02.2020թ.
N ՍՊ/21.1/3811-2020
	Դիտողություններ և առաջարկություններ չկան։
	
	

	4. ՀՀ պետական եկա-մուտների կոմիտեի նախագահ,
12.02.2020թ.
N /3-4/7134-2020
	Կոնյակի սպիրտի արտադրության գործունեության իրականացման, մեղրից թորված 40 տոկոս և ավելի սպիրտ պարունակող ալկոհոլային խմիչքների արտադրության, ինչպես նաև մեղրաըմպելիքի արտադրության իրականացման իրավունք ձեռք բերելու համար պետական տուրքի դրույքաչափի նվազեցման արտոնության տրամադրման վերաբերյալ պետական եկամուտների կոմիտեն պնդում է նախկինում արտահայտված դիրքորոշումը, քանի որ ցանկացած արտոնություն (այդ թվում՝ պետական տուրքի նվազ դրույքաչափի սահմանում) ենթադրում է պետական բյուջեի եկամուտների կորուստ, եթե առկա չեն համապատասխան հիմնավորումներ՝ այդ կորուստների փոխհատուցման միջոցների կամ պետական եկամուտների վրա դրանց ոչ էական ազդեցության վերաբերյալ։ Հարկ ենք համարում նշել նաև, որ առաջարկվող ցածր դրույքաչափը որոշ դեպքերում գործելու է նաև ներկայումս կոնյակի արտադրությամբ և իրացմամբ զբաղվող սուբյեկտների համար։
ԱՏԳ ԱԱ դասակարգչի 2208 20 ծածկագրին դասվող խաղողի գինու կամ խաղողի մզման թորումից ստացվող սպիրտային թրմօղիների արտադրության և իրացման համար ներկայումս սահմանված պետական տուրքի դրույքաչափը ֆիսկալ նպատակից բացի նպատակ ունի առաջին հերթին բացառել ցածրորակ և առողջության համար վնասակար կոնյակի արտադրությունը, որի ռիսկերը զգալիորեն կմեծանան առաջարկության ընդունման պարագայում։ Ամփոփաթերթում բերված է այն փաստարկը, որ նախագծով ԱՏԳ ԱԱ դասակարգչի 2208 20 ծածկագրին դասվող խաղողի գինու կամ խաղողի մզման թորումից ստացվող սպիրտային թրմօղիների արտադրության և իրացման համար ներկայումս սահմանված պետական տուրքի դրույքաչափի ֆիսկալ նպատակը չի փոխվում, քանի որ տվյալ գործունեությամբ զբաղվող նոր տնտեսվարողը արտադրանքի իրացումից առաջ պետք է դադարեցնի գործող ծանուցումը, ներկայացնի նոր ծանուցում և վճարի 10 մլն դրամ տարեկան պետական տուրք։ Կարծում ենք, նշված հանգամանքը չի բացառում ցածրորակ և առողջության համար վնասակար կոնյակի արտադրությունը, որի փուլում պետական տուրքի հիշյալ դրույքաչափը սահմանված չէ։
«Գործունեության իրականացման ծանուցման մասին» Հայաստանի Հանրապետության օրենքի նախագծի 1-ին հոդվածի 1-ին մասի 5-րդ կետով նախատեսվող փոփոխության փոխարեն, առաջարկվում է «Գործունեության իրականացման ծանուցման մասին» Հայաստանի Հանրապետության օրենքի գործող նորմերը թողնել նույնը,
 միաժամանակ,  8.1-ին և 8.2-րդ կետերում «մաքսային ընթացակարգերով ներմուծում» բառերից հետո լրացնել «այդ թվում ԵԱՏՄ անդամ երկրներից Հայաստանի Հանրապետություն ներմուծում» բառերը: Անհրաժեշտ է վերոհիշյալ առաջարկությունը հաշվի առնել նաև «Պետական տուրքի մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծում:

	Ընդունվել է մասնակի։
Օրենսդրական փոփոխությունները տնտեսավարողների համար արտոնության տրամադրում և պետական բյուջեի մուտքերի նվազման ռիսկ չեն կարող դիտարկվել, հետևյալ նկատառումներից ելնելով՝ 
1) առանց իրացման իրավունքի կոնյակի և կոնյակի սպիրտների արտադրությունը   ծանուցման ենթակա առանձին գործունեության տեսակ համարելու և 50 հազար դրամ տարեկան պետական տուրք սահմանելու առաջարկության ընդունումը պետական բյուջեի եկամուտների կորուստի չի կարող հանգեցնել, քանի որ սովորաբար, երբ կոնյակի սպիրտի և կոնյակի արտադրության իրավունք ունեցող տնտեսավարողները իրացում և ֆինանսական մուտքեր չեն ունենում, տույժերից և տուգանքներից խուսափելու նպատակով դադարեցնում են այդ գործունեության իրավունքը և պետական տուրքը վճարում են միայն իրացումից առաջ։ Այս դեպքում, ըստ էության, վերջիններս իրականացնում են ապօրինի գործունեություն, քանի որ այդ ընթացքում առնվազն կատարվում է կոնյակի սպիրտների հարստացում և հնացում, որոնք արտադրության փուլեր են համարվում։ Օրենսդրական փոփոխության առաջարկության ընդունման դեպքում լուծվում է նաև գործող տնտեսավարողների կողմից կատարվող օրենսդրական խախտում թույլ չտալու խնդիրը, և մինչև կոնյակի սպիրտի և կոնյակի իրացումը դրանց  արտադրության իրավունքի համար կվճարվի  50 հազար դրամ տարեկան պետական տուրք։ 
2) մեղրից թորված 40 տոկոս և ավելի սպիրտ պարունակող ալկոհոլային խմիչքների և մեղրից ստացված այլ ալկոհոլային խմիչքների արտադրության իրավունք ձեռք բերելու համար սահմանված 15 մլն դրամ տարեկան պետական տուրքի դրույքաչափի և ցածր պահանջարկի պատճառով դրանց արտադրությամբ չեն զբաղվում ինչպես նորաստեղծ, այնպես էլ  թորած ալկոհոլային խմիչքների և խմորման նյութերից էթիլային սպիրտի արտադրության իրավունք ունեցող տնտեսավարողները։
Մինչդեռ օրենսդրական փոփոխությունների արդյունքում՝
-կավելանա կոնյակի սպիրտների և կոնյակի արտադրությամբ զբաղվող տնտեսավարողների քանակը, որը կնպաստի խաղողի մթերման և կոնյակի սպիրտների ու կոնյակի արտադրության ծավալների աճին,
տնտեսավարողները հնարավորություն կունենան  զբաղվելու մեղրի հումքով ալկոհոլային խմիչքների արտադրությամբ, որը կնպաստի մեղրի հումքով նոր արտադրատեսակների արտադրության ներդրմանը և մեղրի իրացման խնդրի մեղմմանը,
-  կավելանան պետական բյուջեի մուտքերը։
Միաժամանակ հարկ եմ համարում նշել, որ ցածրորակ և առողջության համար վնասակար կոնյակի կամ այլ ալկոհոլային խմիչքների  արտադրությունը չի կարող պայմանավորված լինել պետական տուրքի ցածր դրույքաչափով, այլ պետք է ապահովվի դրանց որակի ու անվտանգության նկատմամբ պատշաճ պետական վերահսկողություն։
	[bookmark: _GoBack]   «Գործունեության իրականացման ծանուցման մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի 1-ին հոդվածի 1-ին մասի 5-րդ և ««Պետական տուրքի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 1-ին հոդվածի 4-րդ մասի 1-ին և 2-րդ կետերում նշված «Վերամշակում՝ մաքսային տարածքում» և «Վերամշակում՝ ներքին սպառման համար» մաքսային ընթացակարգերով ներմուծումը շարադրվել է ««ԵԱՏՄ անդամ չհամարվող պետություններից «Բացթողնում՝ ներքին սպառման համար», «Վերամշակում՝ մաքսային տարածքում» և «Վերամշակում՝ ներքին սպառման համար» մաքսային ընթացակարգերով ներմուծում, ինչպես նաև ԵԱՏՄ անդամ պետություններից ներմուծում, այդ թվում՝ վերամշակման նպատակով ներմուծում» խմբագրությամբ։



